
​​​«Ռազմատեխնիկական գիտահետազոտական ինստիտուտ» պետական ոչ առեւտրային կազմակերպությունը լուծարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	09.07.2024թ.

	
	N/27.1/27094-2024



	«Ռազմատեխնիկական գիտահետազոտական ինստիտուտ» պետական ոչ առևտրային կազմակերպությունը լուծարելու մասին» Հայաստանի Հանրապետության կառա​վարության որոշման նախագծի նախաբանում անհրաժեշտ է հղում կատարել նաև «Պետական ոչ առևտրային կազմակերպությունների մասին» օրենքի 25-րդ հոդվածի 2-րդ մասին՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է
Կատարվել է համապատասխան լրացում:

	2. Ֆինանսների նախարարություն


	23.07.2024թ.

	
	N 01/11-1/14864-2024

	ՀՀ ֆինանսների նախարարությունն ուսումնասիրել է «Ռազմատեխնիկական գիտահետազոտական ինստիտուտ» պետական ոչ առևտրային կազմակերպությունը լուծարելու մասին» ՀՀ կառավարության որոշման նախագիծը և առաջարկում է կազմակերպության լուծարման հանձնաժողովի կազմում չներառել ՀՀ ֆինանսների նախարարության ներկայացուցչին:
	Ընդունվել է 

	3. Տարածքային կառավարման և ենթակառուցվածքների նախարարություն
	08.07.24թ.

	
	№ ԳՍ//21546-2024


	Դիտողություններ և առաջարկություններ չկան։

Միաժամանակ, հաշվի առնելով, որ Նախագծի նախաբանում հղում է կատարված «Պետական ոչ առևտրային կազմակերպությունների մասին» օրենքի 5-րդ հոդվածի 2-րդ մասին (հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը)՝ առաջարկում ենք Նախագծում նախատեսել դրույթ՝ «Ռազմատեխնիկական գիտահետազոտական ինստիտուտ» ՊՈԱԿ-ի հետ օգտագործման իրավունքով կնքած պայմանագրերը (հատկապես անշարժ գույքի մասով) լուծելու և գույքը հետ վերցնելու վերաբերյալ:

	Ընդունվել է ի գիտություն
Առաջարկվող դրույթի սահմանման անհրաժեշտությունը չկա, քանի որ կազմակերպությանն անշարժ և շարժական գույք ամրացնելու պայմանագրեր չեն կնքվել, կազմակերպությունը սկզբնապես տեղավորված է եղել ՊՆ վարչական համալիրի երեք աշխատասենյակներում, իսկ ներկայումս` ՊՆ ենթակայությամբ գործող պետական հիմնարկի (ՊԱՀՀ) վարչական շենքում:

	4. Պետական եկամուտների կոմիտե 


	23.07.2024թ.

	
	N 01/3-4/42478-2024

	Դիտողություններ և առաջարկություններ չկան։
	Ընդունվել է ի գիտություն

	5. Վարչապետի աշխատակազմի իրավաբանական վարչություն 


	16.08.2024թ.

	
	N 02/10.9/28049-2024

	Ներկայացված նախագծի 3-րդ կետի 2-րդ ենթակետով սահմանվում է, որ՝ պարտատերերի պահանջների բավարարումից հետո մնացած դրամական միջոցները փոխանցվում են պետական բյուջե, իսկ շարժական գույքը հանձնվում է ՀՀ պաշտպանության նախարարությանը: Այս առումով հարկ է նկատի ունենալ «Պետական ոչ առևտրային կազմակերպությունների մասին» ՀՀ օրենքի 25-րդ հոդվածի  4-րդ մասի պահանջները, համաձայն որի՝ պետական կազմակերպության լուծարման դեպքում պետական կազմակերպության պարտատերերի պահանջները բավարարելուց հետո դրամական միջոցները փոխանցվում են պետական բյուջե, իսկ այլ գույքը սեփականության իրավունքով փոխանցվում է Հայաստանի Հանրապետությանը՝ ի դեմս Կառավարության, բացառությամբ օրենքով սահմանված դեպքերի:
	Ընդունվել է ի գիտություն

ՀՀ կառավարության 11.05.2024թ. N559-Ա որոշման 3-րդ կետով հանձնարարվել է ՀՀ պաշտպանության նախարարին` որոշումն ուժի մեջ մտնելուց հետո երկշաբաթյա ժամկետում հաստատել կազմակերպությանը հանձնվող (ամրացվող) գույքը: Կազմակերպությունը պետական գրանցման օրվանից տեղակայված է եղել ՀՀ պաշտպանության նախարարության վարչական համալիրում և նրա գործունեության հասցեն պետական գրանցում է ստացել ՀՀ պաշտպանության նախարարության գործունեության հասցեով` ք. Երևան, Բագրևանդի 5: ՊՆ վարչական համալիրում ՀՀ պաշտպանության նախարարի 08.06.2018թ. N 549 հրամանով հատկացվել է երեք (3) աշխատասենյակ, ՊՆ հաշվեկշռում գտնվող աթոռներ, գրասեղաններ, համակարգիչներ և գրասենյակային այլ միջոցներ, ներքին և քաղաքային հեռախոսահամարներ: Ներկայումս կազմակերպությունը ժամանակավոր տեղակայվել է ՀՀ պաշտպանության նախարարության «Պաշտպանական ազգային հետազոտական համալսարան» պետական հիմնարկի (այսուհետ` ՊԱՀՀ) վարչական շենքում` ՀՀ պաշտպանության նախարարի 27.06.2024թ. N 1110 հրամանի համաձայն, որով կազմակերպությունը ազատել է ՊՆ վարչական համալիրի աշխատասենյակները և գրասենյակային գույքը (բացի համակարգիչներից) հանձնվել է ՊՆ գործերի կառավարչությանը, իսկ ՊԱՀՀ-ում կազմակերպությանը հատկացվել է երեք (աշխատասենյակ)` գրասենյակային գույքով: Կազմակերպության լուծարումից հետո նշված աշխատասենյակները` իրենց գույքով մնալու են ՊԱՀՀ-ում, իսկ համակարգիչները հետ են հանձնվելու ՊՆ գործերի կառավարչությանը:
Տվյալ պարագայում, կազմակերպությանը տրամադրված անշարժ և շարժական գույքերը հաշվառված են ՀՀ պաշտպանության նախարարության հաշվեկշռում` որպես պետական սեփականություն և կազմակերպությունը (իրավաբանական անձը) չունի սեփականություն, որը լուծարումից հետո որպես պետական սեփականություն պետք է փոխանցվի Հայաստանի Հանրապետությանը` ի դեմս Կառավարության:
Միաժամանակ, որոշման նախագծի 3-րդ կետի 2-րդ ենթակետում կատարվել են խմբագրական փոփոխություններ:

	6. Բարձր տեխնոլոգիական արդյունաբերության նախարարություն


	04.09.2024թ.

	
	N 01/17./7428-2024

	Դիտողություններ և առաջարկություններ չկան։
	Ընդունվել է 


